
ახალი წლის შემობრძანებამდე  ტრადიცი-
ულად თვალს ვავლებთ გასულ წელს, რომელ-
მაც ჩვენი   მიზნებისა და ამოცანების მისაღ-
წევად განხორციელებული მუშაობა უნდა შე-
აჯამოს. 2016 წელი  საკმაოდ დატვირთული 
და  ნაყოფიერი იყო საგანმანათლებლო რე-
სურსცენტრისა და ჩვენს ტერიტორიულ ერ-
თეულში შემავალი საჯარო სკოლებისათვის.

სასწავლო წლის დაწყებას ყველგან წინ 
უძღოდა  ინფრასტრუქტურის მოწესრიგება, 
უფასო სახელმძღვანელოებით მოსწავლეთა 
უზრუნველყოფა, ინვენტარით, სასკოლო და-
ფებითა და მერხებით სრულყოფილი აღჭურ-
ვა, თვალსაჩინო მასალებით მომარაგება.

სასწავლო პროცესის ხარისხის გაუმჯო-
ბესებას  მნიშვნელოვნად უწყობს ხელს მას-
წავლებელთა პროფესიული განვითარების 

მიზნით ჩატარებული ტრენინგები, რომელ-
შიც მონაწილეობას იღებს ყველა სკოლის 
პედაგოგი.  ტრენინგები გაიარეს სკოლების 
ბაზაზე პროფესიული განვითარების ფასი-
ლიტატორებმა და შეფასების ჯგუფის წარმო-
მადგენლებმა, სკოლის დირექტორებმა.

რაიონის 18 სკოლიდან უკვე 10 სკოლის 
მოსწავლეებს განათლებისა და მეცნიერების 
სამინისტროს მიერ შემუშავებული  ტრანს-
პორტით უზრუნველყოფის პროგრამის ფარ-
გლებში ემსახურება სასკოლო ტრანსპორტი. 
ზამთრისათვის ყველა სკოლა მომარაგებუ-
ლია შესაბამისი რაოდენობის საწვავით.

ჩვენი მოსწავლეები  წარმატებით მო-
ნაწილეობდნენ  ერთიან ეროვნულ გამოც-
დებში, ეროვნულ სასკოლო ოლიმპიადაში, 
განათლებისა და მეცნიერების სამინისტროს 

ინიცირებულ სხვადასხვა კონკურსებსა თუ 
პროექტებში. ამ დღეებში განსაკუთრებული 
შედეგით აღინიშნა დაბა ასპინძისა და სოფელ 
აწყვიტის საჯარო სკოლების მოსწავლეთა 
წარმატება რესპუბლიკურ კონკურსში ,,მთას 
ვუბრუნდებით შვილები“, მშვენიერი სპექტაკ-
ლები წარმოადგინეს  რუსთავის, დამალის, 
ხერთვისის, ორგორის, დაბა ასპინძის საჯარო 
სკოლების მოსწავლეებმა ლიტერატურული 
თეატრალური კონკურსისათვის, აწყვიტის, 
რუსთავისა და იდუმალის საჯარო სკოლების 
მოსწავლეებმა _ რუსთაველის 850 წლისთა-
ვის საიუბილეო ილუსტრაციების  საკონკურ-
სოდ და ა.შ.

სასიხარულოა, რომ 2016 წელს პირველი 
სექტემბრიდან გაიზარდა პედაგოგების ხელ-
ფასი-35 %-ით, ხოლო 2017 წლის  იანვრიდან 

კვლავ გათვალისწინებულია ზრდა. მადლი-
ერებას გამოვთქვამთ ხელისუფლებისა და 
განათლებისა და მეცნიერების სამინისტროს 
მიმართ იმ ზრუნვისათვის, რაც ორგორის 
საჯარო სკოლის  მშენებლობის საკითხის გა-
დაწყვეტაში გამოიხატა, კერძოდ, 2016 წელს 
სამინისტროს სამოქმედო გეგმაში ჩაისვა ახა-
ლი სკოლის მშენებლობა, საპროექტო სამუშა-
ოები უკვე დაწყებულია.

კიდევ მრავალი საქმე  გვქონოდეს  სასი-
ხარულოდ დაგვირგვინებული მომავალ წელს. 

დამდეგ ახალ წელს ვულოცავ სრულიად 
საქართველოს! 

ტრისტან მურადაშვილი
ასპინძის საგანმანათლრბლო რესურს-

„yuri daugdeT, aspinZis adgilis deda CurCulobs...”  ლადო ასათიანი

ძვირფასო  ასპინძელებო!
პატივი მაქვს მოგილოცოთ დამდეგი 2017 

წელი და შობის ბრწყინვალე დღესასწაული! 
ღმერთმა ქნას, იგი, მშვიდობის, სიკეთისა და 
სიყვარულის მომტანი ყოფილიყოს თქვენთვის 
და თქვენი ოჯახებისთვის! 

გასული 2015-2016  წელი მნიშვნელოვანი 
იყო ასპინძის მუნიციპალიტეტისათვის. წინა 
წლებთან შედარებით, შევძელით  წამოგვეწყო  
ახალი პროექტები, რომელთა მეშვეობითაც,  
ასპინძა  ძალიან მალე ინფრასტრუქტურული 

თვალსაზრისით უფრო მეტად განვითარებული 
და კეთილმოწყობილი  მუნიციპალიტეტი გახ-
დება. 

დაიგეგმა და განხორციელდა  სხვადასხავა 
საგზაო ინფრასტრუქტურული და სამშენებ-
ლო პროექტები.  აღსანიშნავია, რომ ახალმა 
პროგრამებმა, რომლებიც სოციალური მომსა-
ხურების, ჯანდაცვისა და მოქალაქეების მიერ 
შერჩეული სხვა პრიორიტეტების მიმართულე-
ბებით  განხორციელდა,   დადებითი შედეგები 
გამოიღო   მოსახლეობის კეთილდღეობისა და 

წინსვლისათვის.  ასპინძის მუნიციპალიტეტი 
უფრო საინტერესო ხდება ტურისტული თვალ-
საზრისითაც! დაგეგმილია  და ხორციელდება 
კულტურულ ძეგლებთან  ტურისტული ინფ-
რასტრუქტურის მოწყობა, ეს ყველაფერი  კი 
დადებითად აისახება მუნიციპალიტეტის  ეკო-
ნომიკაზე.   

2017 წელს კიდევ უფრო ეფექტურ ღონის-
ძიებებს განვახორციელებთ  ჩვენი თანამოქა-
ლაქეების კეთილდღეობისა და ცხოვრების დო-
ნის ამაღლებისათვის.

კიდევ ერთხელ გილოცავთ, ძვირფასო ას-
პინძელებო, დამდეგ  2017 წელს! გისურვებთ 
ბედნიერებას, ჯანმრთელობას, მშვიდობას, 
დღეგრძელობასა და აღორძინებულ საქართ-
ველოში ცხოვრებას! გისურვებთ სიმშვიდეს, 
მიმტევებლობას, ერთმანეთის სიყვარულს და 
უკეთესი მომავლის რწმენას. 

ლევან ცაბაძე,
ასპინძის მუნიციპალიტეტის გამგებელი

გილოცავთ დამდეგ 2017 წელს და შობის დღესასწაულს!

ახალი წლის დადგომას მოგილოცავთ

2017 წელსაც ჩვენი ქვეყანა სიკეთისა 
და სიწმინდის  

გზაზე იდგება

მალე 2017 წელი შემოაბიჯებს. ჩვენ დღეს ისეთ დროში 
ვცხოვრობთ, როდესაც ადამიანებს ნორმალური ანალიტიკუ-
რი აზროვნება სჭირდებათ, რათა გააანალიზონ, სად არის კე-
თილი და სად არის ბოროტი. ჩვენ, ქართველები ღვთითკურთ-
ხეულ ქვეყანაში ვცხოვრობთ და არ შევცდებით იმაში, თვი-
თონ მივხვდეთ, სად გადის ზღვარი სიკეთესა და ბოროტებას 
შორის, სად იწყება ტაძრისაკენ მიმავალი გზა.

მადლმოსილ ქვეყანაში ღმერთმა 2017 წელს კიდევ ერთ-
ხელ დაგვლოცოს, მოგვცეს სიბრძნე, სიმშვიდე და ინებოს, 
რომ საქართველო გამთლიანდეს, მალე დაგვიბრუნდეს აფხა-
ზეთი და სამაჩაბლო.

უფალი ბრძანებს: „ითხოვდეთ და მოგეცემათ, ეძიებდეთ 
და ჰპოვებდეთ“. შევთხოვ უფალს, რომ ჩვენი ქვეყნის ტერი-
ტორიული მთლიანობა აღდგეს. ერთიან საქართველოში გა-
იხაროს ქართველმა ხალხმა და არა მარტო ქართველმა, ყვე-
ლამ, ვინც საქართველოში ცხოვრობს.

ღმერთო, მოგვეცი ძალა, რომ მუდამ სიკეთისა და სიწ-
მინდის გზაზე ვიდგეთ. ღმერთო, მოგვეცი ძალა, იმედი იმისა, 
რომ ახალ 2017 წელს ჩვენი ყველა ფიქრი და ოცნება კეთი-
ლად აგვისრულდება.

      ნათია მჭედლიძე

ახალ წელს თოვლის პაპა ყველა  
სურვილს ამისრულებს

ახალ წელს მინდა, რომ თოვლის პაპა საკვამურიდან ჩამოძ-
ვრეს და ნაძვის ხესთან ზღაპრის წიგნები მომიტანოს. ყუთით _ 
„პულტიანი მანქანა“, ბევრი, ბევრი შოკოლადები და სათამაშოები 
ჩემთვის და ჩემი დისთვის. ვიცი, რომ თოვლის პაპა ყველა სურ-
ვილს ამისრულებს.

გიორგი ანთაძე, მოსწავლე

შობა-ახალ წელს გილოცავთ
ულტურის, განათლების, სპორტის, ძეგლთა დაცვის, 

ახალგაზრდულ საქმეთა და ტურიზმის განვითარების სამსა-
ხური გილოცავთ დამდეგ შობა-ახალ წელს. გისურვებთ, რომ 
2017 წელი ყოფილიყოს ბარაქით, სიკეთით, სიხარულით, სიყ-
ვარულით, ბედნიერებით, ხვავით დატვირთული მთლიანად 
ასპინძისთვის და სრულიად საქართველოსთვის!

მაკა ბერიძე, მუნიციპალიტეტის კულტურის   
სამსახურის უფროსი

ხვალინდელი უკეთესი 
დღის იმედი დაგბედებოდეთ

_ რას ვისურვებდი 2017 წელს?
_ მე დედა ვარ და პირველ რიგში მინდა, რომ ქვეყანაში 

მშვიდობა იყოს, მინდა, რომ ყოველ დილით  ადამიანები ერთ-
მანეთს უღიმოდნენ და თბილად ესალმებოდნენ, მინდა, რომ 
ოჯახებში პრობლემები არ იყოს და ხვალინდელი დღის შიში 
არ გვქონდეს, შიში გაჭირვებისა, უფულობისა, უმუშევრობი-
სა, უგზოობისა, უშუქობისა, უგაზობისა...

_ ჩვენ ეს ყველაფერი უკვე გავიარეთ, მინდა რომ ქალები 
ეზოს ჭიშკართან ტოვებდნენ მძიმე ტვირთს და თავი ქალად 
იგრძნონ.

დედა ყველაზე ბედნიერი მაშინ არის, როდესაც შვილები 
კარგად არიან. მეც მინდა, რომ ჩემმა შვილებმა და შვილიშვი-
ლებმა ერთიან, თავისუფალ, ბედნიერ საქართველოში იცხოვ-
რონ. ჯანმრთელობა, სიხარული და ხვალინდელი დღის იმედი 
და ბედნიერი მომავალი დაგბედებოდეთ!

ლია ალთუნაშვილი

სიხარული და ბედნიერება არ  
მოგკლებოდეს, საქართველოვ!

2017 წელიც მალე დადგება, ცხოვრება თითქმის გავლიე. 
კარგიც ბევრი მინახავს და ცუდიც. ქვაზე დადებული მადლიც 
ვიცი, რა არის და უსამართლობაც, მაგრამ უკან არასოდეს 
დამიხევია. წინ ვიხედები და მჯერა, რომ მომავალი 2017 წელი 

ბევრ სიხარულს მოუტანს ჩემს ქვეყანას. მჯერა, რომ ჩემი 
შვილები და შვილიშვილები, პირველ რიგში, ჯანმრთელები 
იქნებიან და ბედნიერ ქვეყანაში იცხოვრებენ.

მე სომეხი ვარ, მაგრამ საქართველოა ჩემი სამშობლო. აქ 
დავიბადე, აქ გავიზარდე და აქ არის ჩემი განსასვენებელი.

სიკეთე, სიხარული და ბედნიერება დაგბედებოდეს, სა-
ქართველოვ!

პოღოს ტონაკანიანი,
პენსიონერი

გილოცავთ
გაზეთ „ასპინძის სიახლენის“ სარედაქციო კოლეგია დამ-

დეგ  _ 2017 წელს გილოცავთ მუნიციპალიტეტის ტერიტო-
რიაზე მცხოვრებ ყველა მოქალაქეს, სრულიად საქართველოს 
და გისურვებთ ჯანმრთელობას, მშვიდობიან, ეკონომიკურად 
ძლიერ და აყვავებულ ქვეყანაში ცხოვრებას. 

ღმერთმა ქნას ამ წელს თითოეული თქვენთაგანისათვის 
მოეტანოს ახალ-ახალი წარმატებები, გამარჯვებები, შვილთა 
სიმრავლე და ბედნიერება.

შობა-ახალ წელს გილოცავთ
ულტურის, განათლების, სპორტის, ძეგლთა დაცვის, 

ახალგაზრდულ საქმეთა და ტურიზმის განვითარების სამსა-
ხური გილოცავთ დამდეგ შობა-ახალ წელს. გისურვებთ, რომ 
2017 წელი ყოფილიყოს ბარაქით, სიკეთით, სიხარულით, სიყ-
ვარულით, ბედნიერებით, ხვავით დატვირთული მთლიანად 
ასპინძისთვის და სრულიად საქართველოსთვის!

მაკა ბერიძე,
მუნიციპალიტეტის კულტურის სამსახურის უფროსი

გილოცავთ
გაზეთ „ასპინძის სიახლენის“ სარედაქციო კოლეგია დამ-

დეგ  _ 2017 წელს გილოცავთ მუნიციპალიტეტის ტერიტო-
რიაზე მცხოვრებ ყველა მოქალაქეს, სრულიად საქართველოს 
და გისურვებთ ჯანმრთელობას, მშვიდობიან, ეკონომიკურად 
ძლიერ და აყვავებულ ქვეყანაში ცხოვრებას. 

ღმერთმა ქნას ამ წელს თითოეული თქვენთაგანისათვის 
მოეტანოს ახალ-ახალი წარმატებები, გამარჯვებები, შვილთა 
სიმრავლე და ბედნიერება.

პენსიების ზრდის პროცესი დაიწყო

საქართველოს კულტურისა და ძეგლთა დაცვის სამინისტროს და კულტურული მემკვიდ-
რეობის დაცვის ეროვნული სააგენტოს ინიციატივით დაიწყო ვარძიის კომპლექსის გადარჩენის 
ოთხწლიანი პროგრამს განხორციელება.

მთავრობის დადგენილებით სარეზერვო ფონდიდან ვარძიის კომპლექსისათვის გამოყოფი-
ლი იქნა 570 000 ლარი. 

კლდეში ნაკვეთი უნიკალური კომპლექსის გადარჩენის ოთხწლიანი პროექტის პირველ ეტაპ-
ზე დაგეგმილია მულტიდისციპლინარული კვლევები და მთელი რიგი სამუშაოები.

პროექტის შესაბამისად შეიმუშავენებ ვარძიის კომპლექსის კლდის დაზიანებათა და ქვათაც-
ვენის  პირველად რისკებს. დაგეგმილია საკონსერვაციო საჭიროებების პირველადი შეფასებაც. 
კონკრეტული გადარჩენითი ღონისძიებების შედეგად მნიშვნელოვნად შემცირდება წყლის მასე-
ბის ფერდობებზე ჩამოდინება, რაც შეამცირებს ქვათაცვენის რისკებს, კონკრეტული რისკების 
მოხსნით (კლდის ორი ლოდის გამაგრება) აღმოიფხვრება კომპლექსის ფრაგმენტის განადგუ-
რების საშიშროება და უზრუნველყოფილი იქნება ვიზიტორებისა და მომსახურე პერსონალის 
უსაფრთხოება.

– „უკვე დაიწყო ამ პროექტის განხორციელება, რაც აქამდე დავაანონსეთ. ეს არის ინფრასტ-
რუქტურის მოწყობა, რთული ადგილების გამაგრება და განათების მოწყობა”, – განაცხადა ჩვენ-
თან საუბარში კულტურული მემკვიდრეობის დაცვის ეროვნული სააგენტოს ხელმძღვანელმა 
ნიკოლოზ ანთიძემ.

„ – ყველაფერი უნდა გავაკეთოთ იმისათვის, რომ ეს  უნიკალური კულტურული ძეგლი გა-
დავარჩინოთ და მომავალ თაობებს შევუნარჩუნოთ”, – დასძინა ამ პროექტთან დაკავშირებით 
კულტურისა და ძეგლთა დაცვის მინისტრმა მიხეილ გიორგაძემ.

ვარძიის გადარჩენისთვის  ოთხწლიანი 
პროექტის განხორციელება დაიწყო

ციხე-ქალაქი ვარძია საქართველოს დიდება, უკვდავება და სიამაყეა. თამარ მეფის მიერ მე-
12 საუკუნეში აშენებულ ღვთისმშობლის ტაძარში, სადაც თავად დედოფალი ფეხშიშველი ადი-
ოდა და ბრძოლის წინ ქართველ 
ერსა და ჯარს ღმერთს ავედ-
რებდა,  დაუდევრობითა და 
უყურადღებობით გამოწვეული 
ხანძრის შედეგად, თამარისა და 
მეფე გიორგი მესამის უნიკა-
ლური ფრესკები ე.წ.ჭვარტლით 
დაიფარა.  

ხანძრის შემდეგ ვარძიის 
ტაძარი ტურისტებისა და 
მლოცველებისთვის დროებით 
დაიკეტა. დღეს აქ უკვე ხარაჩო-
ებია აღმართული და იგი მშრა-
ლი მეთოდით იწმინდება. ათამ-
დე რესტავრატორი ტაძარში 
ერთი თვის განმავლობაში დარ-
ჩებიან. ამ ხნის განმავლობაში 
მათ საკმაოდ მძიმე და უსერიოზულესი სამუშაოები აქვთ შესასრულოებელი, რომელიც მოვალი 
წლის შუა პერიოდამდე გასტანს.

დაუბრუნდება თუ არა ხანძრამდელ მდგომარეობას კედლის მხატვრობა – ამაზე გადაჭრით 
პასუხს კულტურული მემკვიდრეობის ეროვნული სააგენტო ვერ იძლევა. მხატვარ-რესტავრა-
ტორებს კი უნიკალური მხატვრობის ხანძრამდელი მდგომარეობის დაბრუნების იმედს მანამდე 
აქ ჩატარებული კვლევები აძლევთ. ლონდონის უნივერსიტეტის კურტოს ხელოვნების ინსტი-
ტუტმა აქ ოთხი წლის განმავლობაში მხატვრობის ყველა ფენის თითოეული მილიმეტრი შეისწავ-
ლა, რის შედეგადაც მათ უკვე ზუსტად იციან, რა მდგომარეობა იყო ხანძრამდე და რა მასალების 
გამოყენება შეიძლება მისი კონსერვაციისას.

მანანა კიკნაძე

დაუბრუნდება თუ არა ხანძრამდელ 
მდგომარეობას ვარძიის ფრესკები?..

 „გახდი შენი რაიონის ნოტარიუსი“

დაიწყო და მიმდინარეობს მუსიკალური 
სკოლისა და ბიბლიოთეკის შენობის  

სარეაბილიტაციო სამუშაოები 
ასპინძის მუნიციპალიტეტში აქტიურად მიმდინარეობს მუსიკალური სკოლისა და ბიბლი-

ოთეკის შენობის სამშენებლო-სარეაბილიტაციო სამუშაოები, რომელსაც ტენდერში გამარჯვე-
ბული ინდმეწარმე „სალვან ქოსიანი” ახორციელებს.

აღნიშნული სამუშაოებისთვის ბიუჯეტიდან გამოყოფილია 31 305 ლარი. მუსიკალურ სკო-
ლაში და ბიბლიოთეკაში შეიცვლება კარ-ფანჯრები, მოეწყობა ტიხრები, გარე კიბეები და ბაქ-
ნები.

მუნიციპალიტეტში საგზაო  
ინფრასტრუქტურული სამუშაოები  
სწრაფი ტემპით მიმდინარეობს

მიუხედავად ზამთრის ცივი დღეებისა და ყინვებისა, მუნიციპალიტეტში აქტიურად და სწრა-
ფი ტემპით მიმდინარეობს საგზაო-ინფრასტრუქტურული სამუშაოები – დაბა ასპინძაში მყარი 
ნარჩენების ნაგავსაყრელის მიმართულებით მიმდინარეობს ორ კილომეტრიანი საავტომობილო 
გზის რეაბილიტაცია-მოასფალტება.

აღნიშნულ სარეაბილიტაციო სამუშაოებს ახორციელებს ტენდერში გამარჯვებული სამშე-
ნებლო კომპანია „არალი” და შესრულდება 342 967 ლარის სამუშაოები,

ასევე სწრაფი ტემპით მიმდინარეობს მისასვლელი გზის სამშენებლო-სამუშაოები თოკსა და 
ვარგავში. დაწყებულია პირველი ეტაპის სამუშაოები, რომელიც ითვალისწინებს ბეტონის საფა-
რის მოწყობას. აღნიშნულ სარეაბილიტაციო სამუშაოებს ახორციელებს სამშენებლო კომპანია 
შპს „ცენტრ-ლაინი”, რისთვისაც გამოყოფილია 98 000 ლარი.

დაბა ასპინძაში უკვე დამთავრდა მრავალსართულიანი საცხოვრებელი კორპუსების ეზო-
ების რეაბილიტაცია - მოასფალტება. ტენდერში გამარჯვებული შპს „არალის” მიერ და მასზე 
დაიხარჯა 369 480 ლარი.

პატარებს ეკოლოგიურად სუფთა, ლამაზი 
ავეჯი და სათამაშოები ექნებათ

ასპინძის სკო-
ლამდელი აღზრდის 
დაწესებულებებში 
(ოთხი დაწესებულე-
ბისთვის) უკვე შემო-
ტანილია 28 000 ლა-
რის ღირებულების 
ავეჯი – კედელი, კა-
რადები, კუთხის კა-
რადები, მაგიდები, 
საბავშვო გასახდე-
ლების გრძელი სკა-
მები. ასევე –ხალი-
ჩები, საბავშვო პლე-
დები, თეთრეული, 
ელექტრო საცხობი, 
სარეცხი მანქანები.

ეტაპობრივად 
შემოვა საოფისე ავეჯი, გასახდელის კარადე-
ბი, საკიდები, ბავშვის საწოლები, ლეიბები, 
საბნები, ბალიშები და სხვ.

სავარაუდოდ, 2016 წლის ბოლომდე ავე-
ჯის შემოტანა მთლიანად დამთავრდება.

ასპინძის სკოლამდელი აღზრდის დაწესე-
ბულებების აღსაზრდელებისთვის უკვე შემო-
ტანილია 26 000 ლარის ღირებულების სათა-
მაშოები. აქვე ხაზგასმით უნდა აღინიშნოს, 
რომ ჩვენ მიერ შემოტანილ თითოეულ ნივთს 
თუ სათამაშოს აქვს თავისი ხარისხის სერთი-
ფიკატი, რაც იმის დასტურია, რომ ყველაფერი 
ეკოლოგიურად სუფთა, ჯანმრთელობისათვის 
უსაფრთხოა და ხარისხიანი.

აქვე აღსანიშნავია ისიც, რომ „ქართული 
ოცნების” წინასაარჩევნო დაპირების შესრუ-
ლება უკვე დაიწყო, კერძოდ, #2 საბავშვო ბაღ-
ში, დაპირებისამებრ, დაემატა ერთი ჯგუფი, 

სადაც ჩაირიცხა სასკოლო ასაკის ბავშვები 
ახლომდებარე სოფლებიდან, სულ 25 ბავშვი, 
მათ შორის – აწყვიტიდან, ნიჯგორიდან, დამა-
ლიდან, იდუმალიდან, ოშორიდან, ივერიიდან.

აქვე დავძენთ: მუნიციპალიტეტის სკო-
ლამდელი აღზრდის დაწესებულებების ოთ-
ხივე საბავშვო ბაღში ყველაფერი კეთდება 
იმისათვის, რომ პატარებმა აქ თავი იგრძნონ 
კომფორტულად, დაცულად და შინაურ გარე-
მოში. რაც შეეხება #1 და #2 საბავშვო ბაღებს, 
ისინი მთლიანად აკმაყოფილებენ ევროპულ 
სტანდარტებს.

ამ ეტაპზე ვემზადებით საახალწლო ზეიმი-
სათვის. ყველა ჯგუფს აქვს სამუშაო გეგმა, 
მოეწყობა ჯგუფის შიდა კონცერტები და ჩვე-
ნი ბაღების ყველა აღსაზრდელს გადაეცემა 
საჩუქრები „თოვლის პაპისაგან”. ამისთვის კი 
ბიუჯეტიდან 1200 ლარია გამოყოფილი.

ნანა ტივაძე

დაბას გაალამაზებს
მიიწურა 2016 წელიც. სულ მალე იგი ისტორიის საკუთრება გახდება. ამ წელმა  თითოეულ 

ჩვენთაგანს ბევრი კარგიც დაგვიტოვა და, რასაკვირველია, ცუდიც. თუმცა ჩვეულებრივ მოკვ-
დავ ადამიანისათვის ყველაფერი იმით განისაზღვრება, ჩვენს გარშემო რა კეთდება, ეკონომიკუ-
რი მდგომარეობით როგორ გრძნობს თავს და ა.შ.

რაიონის სინამდვილეში უკანასკნელი წლებში რომ საგრძნობლად ბევრი რამ გაკეთდა, ურწ-
მუნო თომა უნდა იყო, რომ არ დაინახო და არ დაიჯერო.

ქვემოთ (სურათზე) თქვენ ხედავთ ხარაჩოებში ჩასმულ ასპინძის კულტურის ცენტრის შე-
ნობას. მან წლებია დაკარგა თავისი იერსახე, სხვა კულტურული დაწესებულებების მსგავსად, 
მასაც საგრძნობლად აკლდა მზრუნველი ხელი. თუმცა ყინული ადგილიდან დაიძრა და ბევრი 

სასიკეთო საქმეს კიდევ ერთი 
ღურსშესანიშნავი სახეშეცვ-
ლილი კერა  შეემატება ჩვენს 
დაბას.

როგორც ვიცით კულ-
ტურის ცენტრში სამ ეტაპად 
მიმდინარეობს მისი სარეაბი-
ლიტაციო სამუშაოები და სულ 
მალე იგი ევროსტანდარტის 
დონეზე მოემსახურება მოსახ-
ლეობას.

გარდამავალ ობიექტს 
იანვარში მოეხსნება ხარაჩო-
ები და ექპლოატაციაში შევა. 

ვფიქრობთ, მისი რეაბილიტაციის შემდეგ იგი ერთ-ერთი საუკეთესო  შენობათაგანი იქნება და-
ბაში და მნიშვნელოვნად გაუმჯობესდება მოსახლეობის კულტურული მომსახურების დონე.

საკ. ინფ.

ასპინძის მუნიციპალიტეტის გამგეობაში 
საქართველოს იუსტიციის სამინისტროს ეგი-
დით განხორციელდა პროექტი – „გახდი შენი 
რაიონის ნოტარიუსი”, რომელიც იუსტიციის 
მინისტრის თეა წულუკიანის ინიციატივით 
მთლიანად მთელი საქართველოს მასშტაბით 
განხორციელდა.

აღნიშნული შეხვედრა ნოტარიუს ეთერ 
ოთანაძის ინიციატივით ჩატარდა.

შეხვედრის ძირითადი მიზანი, ყველა მუ-
ნიციპალიტეტში  სანოტარო სერვისცენტ-
რებთან ხელმისაწვდომობაა. ორგანიზატორის 
თქმით, მსგავსი შეხვედრები გაიმართება ას-
პინძის მუნიციპალიტეტის მასშტაბით, სადაც 
მოხდება მოსახლეობის ინფორმირება ნოტა-
რიუსის ვაკანტურ თანამდებობაზე კონკურს-
თან დაკავშირებით. ყველა დაინტერესებულ 
კანდიდატს შესაძლებლობა აქვს გაიაროს 
სასერთიფიკაციო გამოცდა, რომელიც ორ 
ეტაპად ჩატარდება. წლის ბოლოს, 30 დეკემ-
ბერს, გამოცდა გაიმართება ზოგად უნარებში, 
ხოლო მეორე ეტაპზე – პროფესიულ ნაწილში.

ნოტარიუსის თანამდებობის დაკავების 
მსურველ მაგისტრანტებს შანსი ეძლევათ 
თავიანთი შესაძლებლობები გამოსცადონ და 
მონაწილეობა მიიღონ კონკურსში და გამარ-
ჯვების შემთხვევაში გახდნენ ნოტარიუსები 
შემდეგ ადმინისტრაციულ ცენტრებში: წყალ-
ტუბოში, ქედაში, ცაგერში, მესტიაში, ვანში, 
ონში, ასპინძაში, ადიგენში, თიანეთში, ამბრო-
ლაურში, ნინოწმინდაში. ეს ის მუნიციპალი-
ტეტებია, სადაც ამჟამად სანოტარო სერვისი 
ხელმისაწვდომი არ არის.

საქართველოს იუსტიციის სამინისტროს 
მიერ მომზადებული „ნოტარიუსის შესახებ” 
კანონში ცვლილებების თანახმად, კანდიდატი, 
რომელიც ყველა შესაბამის პირობებს დააკმა-
ყოფილებს, სამი წლის ვადით დაინიშნება ნო-
ტარიუსად იმ დასახლებაში, სადაც სანოტარო 
მომსახურება ხელმისაწვდომი არ არის. სამწ-
ლიანი ვადის გასვლის შემდეგ მას საქმიანობის 
გაგრძელება მისთვის სასურველ ქალაქსა თუ 
მუნიციპალიტეტში შეეძლება.

ასპინძის მუნიციპალიტეტის სოფელი 
ზველი ასპინძიდან თხუთმეტიოდე კი-
ლომეტრში, მტკვრის ხეობაში, ქარა-
ფების თავზე, გაშლილ ვაკე ადგილზე 
მდებარეობს, რომელიც მედიდურად 
გადმოჰყურებს მთელ ხეობას. იგი დიდი, 
გმირული ისტორიისა და წარსულის მქო-
ნე სოფელია, მას დასავლეთის მხრიდან, 
თითქმის ერთ კილომეტრში, ასევე ანა-
ლოგიური წარსულის, ძირძველი სოფე-
ლი ჭობარეთი ესაზღვრება. აღნიშნული 
სოფლების სასაზღვრო მიჯნას წარმოად-
გენს ხელოვნური ტყის ზოლი, რომელსაც 
„ზოლებს” უწოდებენ. ორივე სოფელი და-
სახლებულია უხსოვარი დროიდან ძველი 
მესხებით, მათ მრავალი ჭირ-ვარამი ერ-
თნაირად აქვთ გამოვლილი და მოიაზრე-
ბიან, როგორც ერთი და იგივე მოსახლე-
ობა, თუმცა, მათ  ხასიათსა და ქცევაში 
დიდი განსხვავებაცაა – როგორც მესხე-
თის სხვა მეზობელ სოფლებში, აქაურებ-
საც უყვართ ხუმრობა და ერთმანეთის 
მუდმივი ქილიკი. 
ერთხელ ზველელები ჭობარელ სახალხო 
მთქმელს – ზაურ ჯვარიძეს ცოტა ზედ-
მეტად გაეხუმრნენ, მან კი მათ, ექსპრომ-
ტად, ლექსი მიუძღვნა და გაზეთ „ლიტე-
რატულურ მესხეთში” გამოაქვეყნა. ზვე-
ლელმა სახალხო მთქმელმა ალექსანდრე 
ზედგინიძემაც არ დააყოვნა, ლექსითვე 
უპასუხა და, ორივე ერთად,  ინტერნეტში 
განათავსა. ცოტა ხანში ზაურ ჯვარიძემ 
კოლეგას ახალი ლექსი „გამოუცხო”.
მესხი სახალხო მთქმელების შემოქმე-
დებაში სოფლების გალექსვა არახალია, 
მით უფრო, ძირძველი მესხებით დასახ-
ლებულ ტრადიციულ სოფლებში. რე-
გიონში თითქმის არ არსებობს  არცერთი 
სოფელი, რომელთაც სხვადასხვა დროში, 
მელექსეთა მახვილი კალამი არ შეხებია.  
ქვემოთ წარმოდგენილი ლექსებიც შესა-
ნიშნავად ასახავენ ამ სოფლების ტრადი-
ციებს, წეს-ჩვეულებებს და, იგი, ვფიქ-
რობთ, ძვირფასი შენაძენი იქნება ქარ-
თული ფოლკლორისათვის. 

გიორგი ჯვარიძე
                                                                                                         

ზველელებს
არ მოეშვება ზველელი 
თუთის არაყის სმასაო, 
ხალხიც კარგია, რა უშავთ, 
ფერით კი გვანან ყვავსაო.
 
რაც ჭობარეთის წყალს სვამენ, 
გემო გაუგეს წყალსაო, 
შავები მიტომ არიან, 
წვიმით იბანდნენ თავსაო.
 
ქარაფის ქარი უბერავთ,– 
სახეში აყრის მტვერსაო, 
ჩვენ გვეძახიან ,,ნემენცე(ვ)ს“1 
თვითონ კი გვანან ,,პლენსაო”.2

,,ბ“3 სად დაკარგე, ზველელო,
ღობიეთში4 თუ ქორეთში5,
თუ მტკვარზე ბანაობისას,
რომ იხრჩობოდი მორევში?

ზაურ ჯვარიძე

პასუხი ჭობარლებს,
 კერძოდ, ზაურ ჯვარიძეს
ხედავთ, რა დაუწერია  
„კუდიჩსა“6 ზაურისაო, 
არ ეშინია არც ჩვენი, 
არც აურზაურისაო.
როდის იყო, რომ ზველელი 

1 ნემენცი (გერმანელი). მეორე მსოფლიო ომიდან მო-
ყოლებული, მოსახლეობაში ასოცირდება, როგორც 
დამპრყობელ-ოკუპანტი. ზველელები ჭობარლებს 
ხუმრობით უწოდებენ „ნემენცებს”, იმის გამო, რომ, 
ძველ დროში, ზველელები თითქოს დასაკუთრებიან 
მათ სახნავ მიწებს და  ამჟამად „სასოფლო” მიწებად 
მოიხსენებენ; 
2 პლენი  – გერმანელი ფაშისტების მიერ ტყვედ ჩა-
ვარდნილი საბჭოთა მეომარი.
3 ,,ბ” – უწინ  ეს ასო-ბგერა „ზველელების ლექსიკონ-
ში” არ არსებობდა, მის მაგივრად ,,ვ”-ს  ხმარობდნენ. 
მაგალითად, „ჭობარელი” – „ზველელების ენაზე”, ით-
ქმებოდა – „ჭოვარელი”. ყანები – „ყანევი”, ბადრი- – 
„ვადრი”.
4  ტოპონიმი
5 ტოპონიმი
6 კუდიჩსა ზაურიასა –მეტსახელი.

არ სვამდა თუთის არაყსა, 
დალევდა, სიტყვას იტყოდა, 
თან მოყვებოდა არაკსა.
პასუხს ახლავე გიბრუნებ, – 
სიტყვები მეტად გრძელია,          
 იცი, რას გეტყვი პასუხად? –
არ მიყვარს სიტყვა გრძელია,
ვინც შემოგხედავს, მიხვდება,
რომ მართლა გაგიფრენია.
ქუდი გახურავს, თუმცა-ღა, 
დამგვანებიხარ ბოშასა, 
მაინც სულ არა გრცხვენია,– 
ამოეფარე  ქოშასა.
რამ გააშავა ზველელი,–
თავს რატომ იგდებ შარშია,
რაც ჭკუა გქონდა, საბრალოვ,
გაგლაყებია სმაშია. 
თუ ვართ „ნემცები”, იცოდეთ, 
არ გყავთ ზველელი „პლენია”, 
მაგის დამწერსა, გაიგე, 
მგონია, გაუფრენია.
წყალსა გვაყვედრი, უღმერთოდ, – 
ამას არ იტყვის მტერია, 
გაჭირვების დროს რაღა ვქნათ, 
შენს ხელში შემომხედია.
ჯერ ერთი, წყალი საყევრის 7 
თქვენი არ არის, ტიალო,
ვერ ნახე, ალბათ, ადგილი,
საშენო, სახეტიალო!

ნეტავ მაშინ რას იზამდი, –
კაცს რომ დასჭირდეს წამალი? 
დღესასწაულზე გეწვევი, 
დაკალი შავი მამალი.
ქათმის ჭამის დროს, იქნება, 
ძვალი გაგექცეს ყელშია, 
ჩაგიყვან, მაგრად შეგჯორავ, 
ემანდ, „ნარგიზას ხევშია”.8

მაჭიხეთ9 ხელში გიჭირავს, 
როგორც ეშმაკის კუდია, 
ჭობარლებს ამას გეტყოდით: 
თავს დაგეხუროთ ქუდია!

ალექსანდრე ზედგინიძე
 

პასუხი ზველელებს
ზაურას კეთილ ხუმრობამ,
სულ გადარია ზველიო,
დაჯდნენ, დაწერეს პასუხი,
გულზეც დაირტყეს ხელიო.

ზოგი ხმალს ლესავს, გიჟდება,
რა გაგვიბედა, ჩვენაო,
უნდა დავუხვდეთ „ზოლევთან“10, 
ჩავაკმენდინოთ ენაო.

სოფელში სარკე აკრძალეს, – 
არ ვნახოთ ჩვენი ფერიო,
არ გვინდა, არ ჩავიხედოთ,
არ გავიმწაროთ დღენიო.

7  საყევარი-მთები ჭობარეთის ტერიტორიაზე, სა-
იდანაც სასმელი წყალი მოეწოდება აღნიშნულ       
სოფლებს.
8 ნარგიზა ხევი – დამშრალი ხევი ჭობარეთის ტერი-
ტორიაზე.
9  მაჭიხეთი – ჭობარეთის მფლობელობაში არსებუ-
ლი ბაღები და საზამთრო საძოვრები, ამ              ტერი-
ტორიის საზღვარი იწყება სოფელ მუსხის დასახლე-
ბიდან და მთავრდება ხოფელ ხეოთის გზასთან მისი 
მდებარეობა ისეთია, რომ ხელი ეშლებათ მუსხის, 
ურავლის და ხეოთის სოფლებს თავიანთი კუთვნილი 
საძოვრების ჯეროვნად გამოყენებაზე.                                                                                            
10 ზოლევი– ტოპონიმია

რათ გიჟდებიან, არ ვიცი,
რატომ წუნობენ ფერსაო,
მთელს დუნიაზე „ზაგრისთვის“
ეფიცხებიან მზესაო.
მათ „ზავადსკოი” ფერი აქვთ,
ტყეში დამპალი ხისაო,
ათნი თუ ერთად გაჩერდნენ, –
დაბნელებაა მზისაო.

„ჯანჯღევში“11 ძროხე(ვ) მწყემსავენ,
სანხოველაზე – ცხვარსაო,
კოკოლას სომინს აქე(ვ)ენ
და ჭო(ვ)არლე(ვ)ის წყალსაო.

პანტალუღს12 ეფოფრებიან –
არ აკარე(ვ)ენ სხვასაო,
თუ ჭო(ვ)არლე(ვ)ში გადავლენ –
ქვას შეუშვერენ თავსაო.

ყანე(ვ)ი დახნეს ტრაქტორით,–
აპრილი იდგა თ(ვ)ილიო,
ქერე(ვ)-დოლე(ვ)ი დათესეს,
მოსავალს უჩანს პირიო.

დაჯდნენ, დალიეს არაყი
და ადღეგრძელეს ზველიო,
ერთ-ურთს შეხედეს სახეზე,
არ მოეწონათ ფერიო.

– მართლა, რა შავი ყოფილხარ,–
დამგვანებიხარ ყვავსაო,
ეშმაკებისა მაშხალავ,
როგორღა იღებ ხმასაო...

დაიწყეს განსჯა-ბაასი
და დაემდურნენ ბედსაო,
ყვავ-ყორანს ვგვანებივართ და 
ჩვენს თავს ვადარებთ მგლებსაო.

იხეხეს შავი ხელები,
არ დაიშურეს ქვიშაო,
ეგონათ გათეთრდებოდნენ
რუჯი ეგონათ მზისაო.

რა ეშველებათ ზველელებს, –
არ შეეცვლებათ ფერიო,
ვიდრე ქარაფის ქარი ქრის, –
არ გათეთრდება ზველიო.

ერთი-ორი ჰყავთ მოთეთრო,
ცოტათი მსგავსი ჩვენიო,
თან ,,ტარხუნა” ჰყავთ მელექსე, –
ზველელთა გადამრჩენიო.
*
პასუხი გამომიგზავნა 
უაზრო, მოსაწყენიო,
სულ გააკვირვა მესხეთი
და გაახარა ზველიო.

ვინც ხუმრობს, ისევ იხუმროს,
სიცოცხლე ჰქონდეს გრძელიო,
ვინც იბოღმება, იბოღმოს,
ბოღმით იმოკლოს დღენიო!

ზაურ ჯვარიძე
 

განმეორებითი პასუხი  
ზველელებს, კერძოდ,  

ალექსანდრე ზედგინიძეს

„ტარხუნა” ხარ თუ „ლენცოფა”,
პასუხს რატომ მწერ ღვარძლითა,
ვის გაუგია ხუმრობა

11 ჯანჯღევი, სანხოველა და კოკოლა-ტოპონიმებია 
ანუ ადგილებია ზველში და სახელწოდებაც დაწერი-
ლია ,,ბ”-ს გარეშე, ჯანჯღები-ჯანჯღევი, სანხობელა-
სანხოველა.
12 პანტალუღი – საძოვრები ზველში.

ნიშნისგებით და ლანძღვითა.
    
ძველ ქუდს მიწუნებ, რისთვისა?–
ქუდი ნამუსის ტოლია,
ალბათ, შენც დაიხურებდი,–
საქუდე თუმც არ გქონია.

მე სულით, გულით ვაფასებ
ზველელებსა და ზველსაო,
ეხუმრებიან „ჯიგარ” ხალხს,
არა სულელს და შტერსაო.

სიტყვა იხმარე – „სატანა”,
რომ გაგერითმა სტროფიო,
კაცს რაღას არ ათქმევინებს
სისულელე და ცოფიო.

„ბოშები” კარგი ხალხია,
ნეტავ შენც ჰგავდე ბოშასა,
კეთილი ხუმრობის გამო, 
არ დაიწყებდი როშვასა.

რა წამლებს ითხოვ, არ ვიცი,
მათეთრებელს თუ „ფეირსა”,
ტყუილად გაისარჯები,
მაინც ვერ ნახავ ხეირსა.

რამ შეგაძულა,  ,,ტარხუნა”,
ქართველ კაცს – შავი ფერია,
თუ მართლა გულით ბრაზდები,
შენ მართლაც გაგიფრენია.
    
თუ შუბლის ძარღვი მთელი გაქვს,
წყლით დაიბანდი ენასა,
კაცურად მოიქცეოდი,
არ გაურევდი წყენასა.

ხუმრობა გინდა? ვიხუმროთ,
მაგრამ ნუ ურევ ღვარძლსაო,
არ გინდა? მაშინ შევწყვიტოთ, 
ტკბილი სიტყვა სჯობს შხამსაო! 

ზაურ ჯვარიძე
                                                            

იმის გამო რომ მათ არ სწყენოდათ, 
მანვე ახალი ლექსით რეალური ზველი 

წარმოგვიდგინა
 

სოფელი ზველი
ქარაფის თავზე, ვაკეზე,
„სახლობს” სოფელი ზველიო,
ხალხი მშრომელი, კეთილი,
ზნე-ჩვეულებით – ძველიო.
    
ახოვანნი და გულფიცხნი,
პირდაპირნი და ბრძენნიო,
ჯანმრთელი გოგო-ბიჭები,
მხარბეჭიანნი, მხნენიო.
 
ისტორიული გვარებით, – 
მეფე ერეკლეს მცველნიო,
ჭირ-ვარამ გამოვლილები, –
გაჭირვებაში – მთმენნიო.

თავადთა შთამომავლები,
მფლობელნი მიწა-წყლისაო,
თამადობაში განთქმულნი,
ოსტატნი სიტყვის თქმისაო.

მუდმივად მგლოვიარენი
დახოცილ ბიჭებისაო,
ერთ ღამეს დახვრეტილების
 თვრამეტი ვაჟკაცისაო.13

სახნავ-სათესი ბევრი აქვთ,
ქონება – გლეხკაცისაო,
შრომაც იციან, მოლხენაც
და დაცვა ადათისაო.

ქეიფი უყვართ ძალიან
და ჩხუბი სიმთვრალისასო,
გაბუტვა მათთვის უცხოა,– 
არ ახსოვთ წინა დღისაო.

ღობიეთი და ქორეთი,14–
სამოთხე ხეხილისაო,
თევზი და თუთის არაყი,
ნაბოძვარი აქვთ ხვთისაო.

ქარაფის თავზე ცხოვრობენ, 
მეზობლად მნათობისაო
და ჭირვეული მთებისგან
მფარველობს მადლი ხვთისაო!

13ერთ ღამეში დახვრეტილები – 1918-1921 წლებში 
თურქებთან ბრძოლაში დაღუპული ზველელები, მათ-
გან ცხრა მამაკაცი და ერთი ქალი თოკისა და გოკიოს 
ბეგებმა – აბაშიძეებმა დახვრიტეს.
14  ღობიეთი და ქორეთი – ტოპომიმებია

ძველ- ჭობარლებსაც ვუსმინოთ!..

სპორ ტი

redkolegia

სპორტი

სურსათის ეროვნული სააგენ-
ტო საქართველოს მასშტაბით 
ახორციელებს მსხვილფეხა და 
წვრილფეხა რქოსანი პირუტყვის 
რეგისტრაციას და საყურე ნიშნე-
ბით უფასო იდენტიფიკაციას.

ჩვენი ქვეყნის მასშტაბით თი-
თოეულ მსურველს შეუძლია 
მიიღოს სურსათის ეროვნული სა-
აგენტოს მომსახურება სახლიდან 
გაუსვლელად და დაარეგისტრი-
როს საკუთარი მსხვილფეხა და 
წვრილფეხა რქოსანი პირუტყვი 
2018 წლის იანვრამდე.

– რას ნიშნავს მსხვილფეხა და 
წვრილფეხა რქოსანი პირუტყვის 
იდენტიფიკაცია-რეგისტრაცია?

მსხვილფეხა და წვრილფეხა 
საქონლის იდენტიფიკაცია-რე-
გისტრაცია ნიშნავს:

1.საქონელს გაუკეთდება ნი-
შანდება საყურე ნიშნებით;

2.მეპატრონე მიიღებს საქონ-
ლის პასპორტს;

3.პასპორტის მონაცემები გან-
თავსდება ელექტრონულ ბაზაში;

4.მეპატრონე მიიღებს წვრილ-
ფეხა რქოსანი პირუტყვის გა-
დაადგილების დოკუმენტს და 
აწარმოებს ჩანაწერებს;

5.მეპატრონე მიიღებს წვრილ-
ფეხა და მსხვილფეხა რქოსან პი-
რუტყვზე სადგომის წიგნაკის ნი-
მუშს და აწარმოებს ჩანაწერებს.

ფერმერი ვალდებუილია აც-
ნობოს სურსათის ეროვნულ სა-
აგენტოს (მიაკითხოს სააგენტოს 
რეგიონულ ოფისებს ან დარეკოს 
ცხელ ხაზზე) იმ შემთხვევაში, თუ:

ა). მის საკუთრებაში არსებული 
მსხვილფეხა ან წვრილფეხა რქო-

სან პირუტყვს არ აქვს საყურე 
ნიშანი;

ბ). ჰყავს ხბო, ბატკანი ან ციკა-
ნი;

გ).გეგმავს საქონლის გადაად-
გილებას, გადარეკვას საზაფხუ-
ლო ან საზამთრო საძოვრეებზე.

დ). საქონელი დაიკლა სახლის 
პირობებში;

ე). საქონელი დაიკარგა ან და-
ეცა.

ამ ინფორმაციის მიღების შემ-
დეგ:

1). სურსათის ეროვნული სა-
აგენტოს წარმომადგენელ ფერ-
მერთან შეთანხმებით დაგეგმავს 
ვიზიტს ადგილზე და მოახდენს 
საქონლის იდენფიცირებას საყუ-
რე ნიშნით;

2). მეპატრონე ფერმერი მი-
იღებს საქონლის პასპორტს;

3).სურსათის ეროვნული 
სააგენტო შეიტანს შესაბამის 
ცვლილებას ერთიან მონაცემთა 
ბაზაში;

4). სურსათის ეროვნული სა-
აგენტოს წარმომადგენელი ფერ-
მერს განუმარტავს, როგორ შეავ-
სოს წვრილფეხა რქოსანი პირუტ-
ყვის გადაადგილების დოკუმენტი 
და როგორ აწარმოოს საქონლის 
სადგომის წიგნაკი.

– რას ნიშნავს მონაცემთა 
ბაზა?

– მსხვილფეხა და წვრილფეხა 
რქოსანი პირუტყვის იდენტი-
ფიკაციის შემდეგ მონაცემები 
რეგისტრირდება ელექტრონულ 
მონაცემთა ბაზაში, რომელშიც 
თავს მოიყრის ინფორმაცია ცხო-
ველთა ჯანმრთელობისა და მის-

თვის ჩატარებული ვაქცინაციის 
შესახებ.

ცხოველთა ჯანმრთელობის 
შესახებ ინფორმაციის მისაღე-
ბად უნდა მივმართოთ სურსათის 
ეროვნული სააგენტოს რეგი-
ონულ უფროსს.

იდენტიფიკაცია-რეგისტრა-
ციის პროცესის უპირატესობა 
ესაა – მეტი სარგებელი მიიღოს 
თითოეულმა ფერმერმა, ანუ:

– დაიცავენ  პირუტყვის ჯანმ-
რთელობას;

– ექნებათ საკუთრების დამტ-
კიცების შესაძლებლობა;

– გაუადვილდებათ პირუტყვის 
შეძენა-გაყიდვა, ან მისგან მიღე-
ბული პროდუქტების რეალიზა-
ცია;

– ისარგებლებენ უფასო სა-
ხელმწიფო პროგრამებით;

– ადამიანისა და ცხოველის 
საერთო დაავადებების თავიდან 
ასაცილებლად სახელმწიფოსა-
გან მიიღებენ სრულფასოვან მომ-
სახურებას.

საქართველოს მთავრობის 
N764 და N228 დადგენილებებით 
პირუტყვის მფლობელი ვალდე-
ბულია მსხვილფეხა ან წვრილფე-
ხა რქოსანი პირუტყვის იდენტი-
ფიკაციისა და რეგისტრაციისათ-
ვის ითანამშრომლოს სურსათის 
ეროვნულ სააგენტოსთან.

დამატებითი ინფორმაციის მი-
საღებად შეგიძლიათ დარეკოთ 
ცხელ ხაზზე: 2 47 01 01.

(მასალა მომზადებულია სურ-
სათის ეროვნული სააგენტოს მა-
სალების მიხედვით)

მსხვილფეხა და წვრილფეხა რქოსანი პირუტყვის რეგისტრაცია და 
საყურე ნიშნებით უფასო იდენტიფიკაცია დაიწყო

ქალაქ ხაშურში ჩატარდა ღია პირ-
ველობა ძიუდოში, სადაც მონაწილე-
ობას ღებულობდა საქართველოს ტე-
რიტორიაზე მოქმედი ძიუდოს სპორ-
ტული კლუბები და გუნდები.

ტურნირში ასპარეზობდა და პირ-
ველობისთვის იბრძოდა 10 გუნდი, მათ 
შორის ასპინძის ძიუდოს კლუბ „შორე-
თის” ძიუდოისტები, რომლებმაც წარ-

მატებით იასპარეზეს და სხვადასხვა 
საპრიზო ადგილებიც დაიკავეს.

პირველი ადგილი მოიპოვა ლევან 
დავლაშერიძემ, ხოლო მესამე ადგილე-
ბი  – სხვადასხვა ასაკობრივ და წონით 
კატეგორიებში – ლაშა ხმალაძემ , პავ-
ლე მელიქიძემ, გიორგი გვარამაძემ და 
ბექა ბერიძემ.

ახალგაზრდა ძიუდოისტთა 
წარმატება

სოფელ რუსთავში საბავშვო 
ბაღის აღსაზრდელებს 
საჩუქრები გადასცეს

ასპინძის მუნიციპალიტეტის გამგებ-
ლის მოადგილემ მერაბ ველიჯანაშვილ-
მა და სკოლამდელი აღზრდის დაწესე-
ბულებათა გაერთიანების დირექტორმა 
ნანა ტივაძემ, თანამშრომლებთან ერ-
თად სოფელ რუსთავში საბავშვო ბაღის 
აღსაზრდელები მოინახულეს და საჩუქ-
რად სათამაშოები გადასცეს.

სოფელ რუსთავის საბავშვო ბაღის 
თანამშრომლებმა ადგილობრივი თვით-
მმართველობის წარმომადგენლებს მად-
ლობა გადაუხადეს ყურადღებისათვის 
და აღნიშნეს, რომ სოფელ რუსთავის 
სკოლამდელი აღზრდის დაწესებულება-
ში ყველა პირობაა შექმნილი პატარების 
აღზრდა-განვითარებისათვის.

– რა არის გრიპი?
– გრიპი ინფექციური დაავადებაა, რომელიც 

ადამიანიდან ადამიანზე, უმეტესად, ხველების, 
ცხვირის ცემინების და ახლო კონტაქტისას ვრცელ-
დება. ჩვეულებისამებრ, გრიპის ეპიდემია ხშირად 
ზამთრის პერიოდში ვრცელდება. გრიპით შეიძლე-
ბა დასნებოვნდეს ნებისმიერი ასაკის ადამიანი.

– რა არის გრიპის სიპტომები?
– ცხელება და შემცივნება, ხველა, კუნთების 

ტკივილი, თავის ტკივილი და დაღლილობა.
გრიპის სიპტომები მოულოდნელად ვლინდე-

ბა და შესაძლოა გაგრძელდეს რამდენიმე დღიდან 
ორ კვირამდე. ადამიანთა უმეტესობა სწრაფად 
გამოჯანმრთელდება, მაგრამ გრიპმა ზოგჯერ 
შეიძლება გამოიწვიოს ისეთი სერიოზული გართუ-
ლებები, როგორიცაა – პნევმონია, ბრონქიტი და, 
ფატალური შემთხვევაც კი. გრიპმა ასევე შესაძ-
ლოა დაამძიმოს ჯანმრთელობის არსებული ისეთი 
პრობლემები, როგორიცაა გულისა და ფილტვების 
დაავადებები, დიაბეტი.

– ჯანმრთელობის რომელი პრობლემები 
ზრდის გრიპით დაავადებებიუს რისკს?

– ბევრი ქრონიკული დაავადება ან ჯანმრთე-
ლობის სხვა პრობლემები, ზრდის გრიპის გართუ-
ლებების რისკს, მათ შორისაა უკიდურესი სიმსუქ-
ნე, ასთმა, ღვიძლის ქრონიკული  დაავადება, ბავშ-
ვებში ასპირინით ქრონიკული  თერაპია, თირკმლის 
ქრონიკული დაავადება, დასუსტებული იმუნური 
სისტემა, ფილტვების, გულის ქრონიკული დაავა-
დებები, დიაბეტი, ნერვიული სისტემის მოშლა.

– რა არის გრიპისგან დაცვის საუკეთესო საშუ-
ალება?

– გრიპის საწინააღმდეგო აცრა ყოველ წელს 

გრიპის სეზონის დაწყებამდე საუკეთესო საშუალე-
ბაა, რათა შემცირდეს გრიპით დაავადების, ჰოსპი-
ტალიზაციისა და სიკვდილის რისკი.

– თუ ფეხმძიმედაა ქალბატონი და აქვს ჯანმრ-
თელობის პრობლემები, ვაქცინაცია განსაკუთრე-
ბით მნიშვნელოვანია შვილებისთვისაც.

– არის თუ არა ვაქცინა უსაფრთხო?
– აცრა უსაფრთხოა, გრიპის ვაქცინის ნებისმი-

ერი გვერდითი ეფექტი, ჩვეულებისამებრ, მცირე-
დაა გამოხატული და შესაძლოა მოიცავდეს  ნანემ-
სარის შეწითლებასა და შესიებას, ზოგ შემთხვევაში 
ვლინდება თავისა და კუნთების ტკივილით,

ცხელება, დაღლილობა და გულისრევა – ეს 
გვერდითი ეფექტები მსუბუქადაა გამოხატული 
და გრიპისგან განსხვავებით, სწრაფადვე გაივლის. 
ვაქცინაცია უსაფრთხოა. ასევე სეზონური გრიპის 
საწინააღმდეგო ვაქცინაცია უსაფრთხოა ორსუ-
ლობის ყველა ეტაპზე. მთელ მსოფლიოში, მრავალი 
წლის მანძილზე, მისი მილიონობით დოზა გაუკეთ-
და ორსულ ქალებს – ვაქცინა უსაფრთხოა.

ვაქცინაციის შემდეგ იმუნიტეტი გადაეცემა 
შვილებსაც და იცავს მათ დაბადებიდან პირველი 6 
თვის  განმავლობაში. ეს ძალიან მნიშვნელოვანია, 
რადგანაც 6 თვემდე ძალიან პატარები არიან გრი-
პის საწინააღმდეგო აცრისთვის.

ამ ეტაპზე, სახელმწიფო პროგრამის ფარგლებ-
ში,  უფასო აცრები უტარდებათ – დიალეზზე მყოფ 
პაციენტებს, 18 წლამდე  ასაკის დიაბეტით დაავა-
დებულებს და სამედიცინო მედპერსონალს.

მზია პაპაშვილი,
ასპინძის საზოგადოებრივი ჯანდაცვის 

ცენტრის დირექტორი

გრიპი შესაძლოა სერიოზულ ავადმყოფობად იქცეს 
თუ თქვენ ჯანმრთელობის სხვა პრობლემები გაქვთ

„საქართველოს სასკოლო სპორტუ-
ლი ოლიმპიადა – 2017” დაიწყო. შეჯიბ-
რება ტარდება საქართველოს ზოგად-

საგანმანათლებლო საჯარო და კერძო 
სკოლების გუნდების მონაწილეობით და 
საქართველოს ბავშვთა და მოსწავლე-
ახალგაზრდობის სპორტის ეროვნული 
ფედერაციის სისტემით და საერთაშო-
რისო სასკოლო სპორტის ფედერაციის 
მოთხოვნებით.

„სასკოლო სპორტული ოლიმპიადა – 
2017”-ის საშეჯიბრო სახეობებია: 

– გეზრბენი (გუნდის შემადგენლობა-
ში უნდა იყოს 2000, 2001 და 2002 წლებ-
ში დაბადებული მოსწავლეები);

– მინი ფეხბურთი (გუნდის შემადგენ-
ლობაში  უნდა იყოს 2000,2001 და 2002 
წლებში დაბადებული 12 მოსწავლე).

– კალათბურთი 3X3-ზე (გუნდის შე-
მადგენლობაში უნდა იყოს 2000,2001 და 
2002 წლებში დაბადებული ოთხი მოს-
წავლე;

– მაგიდის ჩოგბურთი (გუნდის შე-
მადგენლობაში უნდა იყოს 4 მოსწავლე);

– ფრენბურთი (გუნდის შემადგენ-
ლობაში უნდა იყოს 12 მოსწავლე);

– ხელბურთი (გუნდის შემადგენლო-
ბაში უნდა იყოს 12 მოსწავლე);

– ბადმინტონი;
– მოძრავი თამაშები (მხიარული 

სტარტები);
– სპორტულ-შემეცნებითი ოლიმპი-

ადა.
ოლიმპიადაში მონაწილეობის უფლე-

ბა აქვს საქართველოს ტერიტორიაზე 
არსებულ ყველა საჯარო სკოლას და 
გუნდის თითოეული წევრი მუნიციპალუ-
რი თამაშების დაწყებამდე უნდა ირიცხე-

ბოდეს იმ სკოლაში, რომლის სახელითაც 
ასპარეზობს. თუ სკოლა მოსწავლეთა 
სიმცირის გამო ვერ ახერხებს გუნდის 

დაკომპლექტებას, შეუძლიათ მეორე 
მცირეკონტიგენტიან სკოლასთან ერ-
თად შექმნან საერთო გუნდი.

სასკოლო ოლიმპიადა ტარდება სამ 
ეტაპად: 

პირველი ეტაპი – მუნიციპალური 
თამაშები, სადაც ვლინდება სახეობების 
მიხედვით პირველი ეტაპის მუნიციპალი-
ტეტის  გამარჯვებული სკოლის გუნდე-
ბი;

მეორე ეტაპი – რეგიონული თამაშე-
ბი, სადაც ვლინდება სახეობების მიხედ-
ვით მეორე ეტაპის (რეგიონის) გამარჯ-
ვებული სკოლების გუნდები;

მესამე ეტაპი – „სასკოლო სპორტუ-
ლი ოლიმპიადის” ფინალური თამაშები, 
სადაც გამოვლინდება ოლიმპიადის გა-
მარჯვებული გუნდები.

ასპინძის მუნიციპალიტეტში „სასკო-
ლო სპორტულ ოლიმპიადაში” 17 გუნდია 
რეგისტრირებული. აღნიშნულ შეჯიბ-
რებაში მონაწილეობას არ ღებულობს 
მხოლოდ სოფელ მირაშხანის საჯარო 
სკოლის გუნდი, შეჯიბრება ჩატარდე-
ბა მხოლოდ სპორტის ხუთ სახეობაში 
– გეზრბენი, მაგიდის ჩოგბურთი, ფეხ-
ბურთი (ვაჟთა გუნდი), კალათბურთი, 
ფრენბურთი.

პაატა ქავთარაძე,
სპორტისა და ტურიზმის  

მთავარი სპეციალისტი

„სასკოლო სპორტული ოლიმპიადა – 
2017” დაიწყო


